
GOUVÈNÈ ADJWEN DUFFY ONORE OFISYE LAPOLIS ANE A NAN  
ETA NEW YORK 

 
Ofisye Lapolis Vil Rome, Donald Moore, Resevwa Rekonpans Pandan yon Seremoni  

Lameri Vil Rome 
 

12 Fonksyonè Ajans ki Toupatou nan Eta New York Resevwa Sètifika Valè Eksepsyonèl. 
 
Jodi a, Gouvènè Adjwen Robert J. Duffy te prezante Ofisye Lapolis Rome, Donald Moore, avèk 
Rekonpans Ofisye Lapolis Eta New York Ane a. Ofisye Moore te jwenn rekonesans paske li te 
sove lavi sèt (7) moun nan magazen telefòn selilè nan New York Mills nan mwa me 2010.  
 
Gouvènè Adjwen Duffy di konsa, “Pa gen anyen ki pi bèl, epi pa gen anyen ki pi sakre pase 
opòtinite pou sèvi ak pwoteje kòm yon ofisye lalwa. Gason ak fanm ki nan lapolis yo reprezante 
moun ki pi bon yo nan limanite nou an. Yo se poto-mitan kominote nou an, epitou nou dwe asire 
nou montre yo apresyasyon nou ki pa limite nan okazyon tankou sa a, men chak jou nou onore 
sèvis yo, epitou nou bat bravo pou kouraj yo.” 
 
Sekretè Eta Adjwen pou Sekirite Piblik, Elizabeth Glazer, di konsa, “Ofisye Moore te montre 
nou sa chak ofisye lapolis konnen deja – yo ale nan travay yo san yo pa konnen sa jou a ka pote, 
epitou yo konnen djòb yo pa fini lè peryòd travay yo fini. Nan dat 27 me, sa ezitasyon ak san 
konsiderasyon pou pwòp sekirite li, li te fè aksyon pandan li pa t desèvis. Akòz limenm, lavi 
omwen sèt (7) Nouyòkè te sove nan jou sa a. Mwen bat bravo pou kouraj ak sèvis li.” 
 
Gouvènè Adjwen an te prezante rekonpans lan ba Ofisye Moore pandan yon seremoni nan 
Lameri Vil Rome, devan fanmi ak zanmi ofisye a, epitou devan yon pakèt dirijan lokal ak dirijan 
eli ak ofisye lapolis. 
 
Ofisye Moore pa t desèvis epi li te nan yon magazen AT&T nan aprèmidi 27 me 2010 la, lè yon 
nonm te louvri koutzam andedan an, li te tire yon anplwaye, epi li te vize lòt moun. Ofisye 
Moore te reponn byen vit lè li te pran zam li pandan li pa t desèvis pou tire sou nonm ki t ap tire 
a, epi li te touye nonm sa a. Yon ankèt yo te fè apre ensidan an te montre nonm ki t ap tire a te 
yon istwa konpòtman menasan anvan sou anplwaye AT&T yo, epitou nonm sa a te gen sou li 
yon “lis viktim” ki gen non yo. Li te genyen bal siplemantè sou li tou, nan jou fiziyad la. 
 
Chèf Lapolis Rome, Kevin C. Beach, di konsa: “Antan Ofisye Lapolis, nou toujou desèvis. Nou 
fè sèman pou pwoteje lavi, libète ak byen moun ki nan kominote nou yo. Yo anseye nou pou 
brave danje lè moun an danje. Ofisye Moore te mete tèt li nan fason danjere a, pou riske lavi pa li 
pou moun li pa t menm konnen. Li te fè san ezite, ki te sètènman sove lavi anpil moun inosan 



Haitian Creole 

nan jou sa a. Ofisye Moore se yon bon jan egzanp gwo kalite gason ak fanm Depatman Lapolis 
Rome.” 
 
Amy Hines Kramer, vis-prezidan rejyonal afè ekstèn, AT&T New York, di konsa: “AT&T salye 
ewoyism Ofisye Moore, ak tout moun yo bay Rekonpans Ofisye Lapolis Ane a. AT&T pataje 
nan rekonesans kouraj  Gouvènè Adjwen Duffy nan egzèsis fonksyon an, epitou nou bat bravo 
pou tout ofisye lapolis New York ki montre kouraj yo an fason sikonstans ki pa sèten.” 
 
Seth Turk, anplwaye magazen an ki te pran bal pandan ensidan an, di konsa: “Mwen jwenn lonè 
poutèt mwen patisipe nan seremoni rekonpans prestijye jodi a, pou rekonèt Ofisye Moore. 
Aksyon Ofisye Moore reprezante tout ofisye lapolis ak sakrifis yo fè chak jou, epi pou sa, nou ta 
dwe di yo tout mèsi.” 

 
Yo te kreye Rekonpans Ofisye Lapolis Ane nan ane 1983 pou rekonèt yon sèl ofisye lapolis, 
oswa pou rekonèt yon ekip ofisye, pou yon aksyon eksepsyonèl ki gen valè, ki reprezante sèvis 
lapolis nan Eta New York. Anplis Donald Moore, 12 ofisye ki nan 10 ajans lapolis pral jwenn 
rekonesans tou pou kontribisyon yo pou kominote yo nan ane 2010 la, epitou y ap resevwa 
Sètifika Valè Eksepsyonèl Gouvènè a.  
 

 Cherif Adjwen Nicholas Leon ki nan Biwo Cherif Konte Clinton County te sove yon 
viktim aksidan machin ki te gen machin li te chavire ak plonje an pati nan Rivyè 
Great Chazy nan ti vil Champlain nan dat 8 avril 2010. 
 

 Ofisye Luigi Osso ki nan Depatman Lapolis Irvington te pran chòk grav nan dat 21 
avril 2010, pandan li t ap pouswiv yon veyikil yo te vòlè. Pandan chofè ki te vòlè 
veyikil la te kanpe nan yon limyè wouj, li te frape vwati patwouy Ofisye Osso.  
 

 Sèjan Todd O’Brien ki nan Biwo Cherif Konte Jefferson County te sove yon fanm yo 
te tire lakay li nan Sackets Harbor nan dat 4 out 2010. Pandan sekou a, sispèk la te 
tire sou Sèjan O’Brien, ki te toujou souplas. 
 

 Cherif Adjwen Jonathan Strong ki nan Biwo Cherif Konte Monroe County  te pran 
bal nan janm apre li te reponn nan rapò yon fanm ki te pran bal lakay li nan Sweden 
nan dat 8 janvye 2010. Cherif Adjwen Strong te bay fanm nan sekirite epi li te pran 
pozisyon li, malgre chòk li a, kidonk lòt ofisye ki te reponn yo te ka mete sispèk la an 
gadavi. 
 

 Nan dat 22 jen 2010, Sèjan Thomas E. Haumann ak Ofisye Lapolis Eta Carlo 
Gennario Jr. ak Richard J. Snyder ki nan Lapolis Eta New York te ale nan yon kay 
nan Vienna, kote yon nonm boulvèse te yon fizi nan men li epi li t ap menase pou 
touye tibebe gason li a. Lè Ofisye Lapolis Eta Gennario te rive souplas, li te òdone 
sispèk la pou lage zam li atè, men sispèk la te revize, li te tire epi touye pitit gason li 
a, epi li te vize Ofisye Lapolis Eta Gennario. Yon fwa ankò, Sèjan Haumann te òdone 
sispèk la pou lage zam li atè, men fwa sa a li te vize lapolis. Ofisye lapolis eta yo te 
reponn lè yo tire koutzam epi yo te retire fizi a nan men sispèk la. 

 Cherif Adjwen Michael Burger ki nan Biwo Cherif Konte Oneida County te pran bal 
nan cheviy pandan li t ap pouswiv avèk siksè de (2) moun ki te kase yon NBT Bank 
nan Rome nan dat 20 jiyè 2010. 
 

 Sèjan Damian Waters ki nan Depatman Lapolis Oswego te sove yon pechè dlo t ap 
pote ale nan Rivyè Oswego nan dat 28 septanm 2010. 
 

 Ofisye Brendan Gayer ak Brian Smith ki nan Depatman Lapolis Konte Suffolk 
County te sove yon nonm nan yon kay ki te pran dife nan Mastic Beach nan dat 15 
mas 2010. Ofisye yo te bay pòt la koutpye nan bilding ki t ap boule a, yo te mache a 
kat pat nan lafimen ak flanm yo pou chèche viktim ki te pèdi konesans lan pou yo te 
retire li nan danje a. 
 

 Sèjan Ralph Bartlett ki nan Biwo Cherif Konte Warren County te pran bal pandan li t 
ap reponn yon ensidan vyolans nan kay nan dat 27 avril 2010, nan Warrensburg. 
Sispèk la t ap tire sou kay ansyen boubout li avèk yon Magnum .357 kalib, epi li te 
sove ale. Sèjan Bartlett te alatèt pouswit la, ki te sou yon distans 10 mil, epi li te pran 
bal nan lestomak li apre ofisye yo te rete machin sispèk la.  

 
Chak ane, Komite Seleksyon Ofisye Lapolis Ane a revize deziyasyon ajans lapolis Eta New 
York yo soumèt. Moun yo deziyen yo fèt pou se ofisye lapolis ki fè sèman, k ap travay nan Eta 
New York epi ki te fè yon aksyon ki gen valè eksepsyonèl pandan ane a.  

 
Komite seleksyon Ofisye Lapolis Ane a fòme avèk manm sa yo: Manm Komisyon Divizyon 
Sèvis Jistis Kriminèl; Sipè-Entandan Lapolis Eta New York; Avoka ak Direktè Egzekitif 
Asosyasyon Cherif Eta a; Direktè Egzekitif Asosyasyon Chèf Lapolis Eta a; Prezidan Konferans 
Lapolis New York; Prezidan Asosyasyon Byenfezans Lapolis Eta New York; ak Prezidan 
Asosyasyon Ajan Lapolis Byenveyan Vil New York.  

